58. Castitatis speculum

2. Boetii studia iubent amovere,
Veneris incendia, nec in his gaudere:
Assumatur pro exemplo Lucretiae natus,
Corrigatur sis extemplo iuvenilis status.

3. Commessationibus sed heu iam assuescunt,
Suis lectionibus omnino marcescunt,
Sicut causae et causati se contingunt sedes,
Sic sunt Bacchus foederatii atque Ganimedes.

4. Intricatis vestium gaudent ornamentis,
Et suorum crinium torvis polimentis,
Gulam suam decorare fuco concupiscunt,
Magistratum honorare pauci iam addiscunt.

5. Tabulatis calceis incendunt elati,
Et in semicirculis gyrant ut inflati:
Nolunt Scholis interesse truphis inhiantes,
Sed festinant his abesse vanis ambulantes.

6. Vitia dementiae Scholares fugate,
Nectare Scientiae vos inebriate,
Toto nisu custodite morum honestates,
Et aeternae vobis vitae dentur dignitates.

Edition © 2010 Mats Lillhannus
Edition may be freely downloaded, performed and recorded.



